Cwymp yn y Môr Tawel 
Senario:

Mae awyren fechan yn cwympo ar ynys anghyfannedd yn y Môr Tawel. Difrodwyd yr awyren pan darodd y dŵr, a achosodd i’r systemau electronig fethu. Nid yw’r radio yn gweithio, felly ni ellir anfon neges frys am help.

Mae chwech wedi dod drwyddi. Mae’r gwymp wedi digwydd oddeutu diwrnod o’r ynys agosaf. Gellir defnyddio’r rafft achub sydd ar ochr chwith yr awyren. Ond, dim ond lle i dri sydd ynddi.

Y Dasg:

Rhaid i’ch grŵp benderfynu pwy yw’r tri fydd yn defnyddio’r rafft achub i fynd am help a phwy yw’r tri fydd yn aros ar yr ynys anghyfannedd. Mae gennych chi oddeutu 15 munud i benderfynu ar hyn.
Y Goroeswyr:

Dyma fanylion y chwech sydd wedi dod drwyddi.

1. ‘Magnificent’ Jones. Magnificent (neu Mag i’w ffrindiau) oedd y peilot pan gwympodd yr awyren a’i arbenigedd ef a laniodd yr awyren mewn un darn, gan roi cyfle iddyn nhw ddod drwyddi. Cafodd Mag ei hyfforddiant a’i lysenw pan oedd yn yr Awyrlu. Mae’n gyn-filwr arwisgedig. Mae’n golffiwr brwd ac yn casglu hen feiciau modur.  Yn ddiweddar, mae ei gydweithwyr wedi bod yn poeni rhywfaint ei fod yn dangos arwyddion o broblem yfed. Ar benwythnosau, mae’n un o dîm o wirfoddolwyr achub mynydd sy’n mynd ar berwylion.
2. Dr Tom McMahon. Roedd Tom yn dychwelyd o gynhadledd feddygol lle rhoddodd gyflwyniad ar Adsefydlu Plant Trychedig a anafwyd gan ffrwydron tir. Mae Tom wedi ysgaru’n ddiweddar ac mae ganddo dri o blant sydd bellach yn oedolion. Mae’n 59 oed ac yn gweithio mewn ysbyty yn Belfast. Mae hefyd yn ysgrifennu nofelau ditectif ac yn ddarlithydd ym Mhrifysgol Queens ar eu Rhaglen Feddygol i Raddedigion. Mae wedi gwneud llawer o arian o’i lyfrau ditectif ac mae llawer o’i lyfrau wedi’u troi’n gyfres deledu. Sefydlodd Tom elusen sy’n helpu plant sydd wedi goroesi ffrwydron tir.  Un o’i hobïau yw chwarae pocer.

3. Mae Paulo Columbo yn offeiriad 50 oed. Mae wedi bod yn offeiriad ym Mrasil ers yr 20 mlynedd ddiwethaf. Mae’n awyddus i ymgymryd â swydd newydd yn Ne Cymru, ond nid yw wedi trafod y symud gyda’i gynulleidfa eto na gyda’r ysgol Gatholig lle y mae’n gadeirydd y Llywodraethwyr. Mae wedi’i rhwygo rhwng ei ddymuniad i dreulio mwy o amser gyda’i rieni oedrannus sy’n byw yn Abertawe a’i dri brawd a chwaer a pharhau â’i waith ym Mrasil.
4. Mae Ana Glaser yn 38 oed ac yn gweithio fel gwirfoddolwr ym mherfeddwlad Awstralia. Sefydlodd glwb ieuenctid a wnaeth ddatblygu sgiliau fel cyfeiriannu a magu hyder pobl ifanc. Mae Ana wedi eisiau ailgydio yn ei gyrfa fel athrawes ysgol ers blynyddoedd. Mae wrthi’n ysgrifennu ei llyfr cyntaf y mae’n bwriadu ei gyflwyno i gyhoeddwr. Mae’r llyfr yn edrych ar faterion sy’n ymwneud â helpu pobl ifanc i adeiladu gwydnwch er mwyn ymdopi â’r 21ain ganrif, ar ôl Covid. Mae ganddi ferch 14 mlwydd oed.

5. Tina Hill. Mae Tina yn nyrs 29 oed ac yn aelod o Greenpeace. Gadawodd Lundain dair blynedd yn ôl wedi i’w phartner farw ac ymgymerodd â swydd Swyddog Nyrsio mewn gorsaf ymchwil yn yr Antarctig lle roedd yn gwneud gwaith ar hypothermia. Roedd hi’n cyd-dynnu’n dda â gweddill y tîm yn yr orsaf ymchwil a hoffai adnewyddu ei chontract a dychwelyd yno. Mae Tina yn mwynhau nofio gwyllt. 
6. Yr Athro Shilpi Rangawani. Mae hi’n Athro Ficrobioleg ym Mhrifysgol Mubai. Mae wedi bod yn ei swydd ers 15 mlynedd. Mae wedi datblygu gwrthgorff i’r firws HIV sydd wedi bod yn llwyddiannus o ran brwydro’r salwch mewn anifeiliaid yr arbrofwyd arnynt. Mae’n 68 oed ac nid oes ganddi deulu. Daeth yr Athro yn gorfforol anabl pan oedd hi’n 45 oed o ganlyniad i ddamwain wrth farchogaeth ceffyl ac mae hi mewn cadair olwyn. Mae ei hobïau yn cynnwys ysgrifennu barddoniaeth.  

Trafod ac Adolygu:

Ar ddiwedd y sesiwn, dylech adolygu a thrafod y cyraeddiadau yn ystod yr ymarferiad hwn. 


